
Oddagrein

Í dag fær Tjóðveldi ein var­
amann á ting. Tað er fyrstu 
ferð seinastu níggju mán­
aðirnar, at varamaður tekur 
sæti á tingi fyri Tjóðveldi. Vit 
prikaðu herfyri Bjørt Samu­
elsen og Sjúrð Skaale við - tá 
tey vóru í New York og mill­
um annað runnu marathon 
- at tey ikki vildu lata Páll á 
Reynatúgvu og Heidi Peter­
sen fáa sæti á tingi.

Men Tórbjørn Jacobsen, 
tingmaður og hálvtíðarhavn­
arfúti (tingfólk kunnu bara 
hálvt alment starv framíhjá!) 
er í Cannes í Fraklandi, har 
hann umboðar Runavíkar 
Havn á eini ráðstevnu fyri 
cruiseferðaskip. Tí hevur 

hann biðið sær farloyvi úr 
tinginum - og hann upplýsir 
í sama viðfangi tingformann­
in um, at Páll á Reynatúgvu 
og Heidi Petersen eru næst á 
listanum hjá Tjóðveldinum.

Sambært uppgerðini 
hjá løgtinginum, so 
hevur varafólk hjá 
Tjóðveldinum ikki 
havt sæti á tingi 
síðani 19. mars ár. Síð­
ani tá hevur løgtingið 
havt 64 fundir, so okk­
urt er um snakkið, at 
varafólkini hjá Tjóð­
veldi ikki altíð verða 
tikin upp á ráð...

Fríggjadagin høvdu vit eitt lítið 
prik her niðanfyri á síðuni til Sam­
tak, sum vit søgdu stuðlaði fakfel­
agsskaðiligum virksemi«. Hetta var 
í sambandi við burturvísingina av 
Olafi Johansen, skrivstovumanni 
á Fiskimannafelagnum seinastu 35 
árini. Hóast ein ávís spei var í hesum, 
so halda vit tað kortini vera ógvuliga 
óvirðiligt, at fýra fakfeløg standa 
saman við Føroya Fiskimannafelag 
um at traðka á tey mest grundleggj­
andi rættindini, sum eitt starvsfólk 
hevur.

Mánadagin ringdi samskiparin 
hjá Samtaki til okkara og bað um 
at fáa eina umbering, tí – sum hon 
segði – Samtak hevur als einki havt 
við hetta málið at gera.

Tað er sjálvandi ikki rætt av okk­
um at leggja Samtak og hini fakfel­
øgini undir aktivt at hava tikið lut í 
málinum, um tey bara hava látið sum 
einki. Tó er tað ógvuliga átaluvert, 
at hini fýra verkafeløgini lata slíka 
eyðmýkjan av mest grundleggjandi 
fakfelagsrættindum fara aftur við 
borðinum.

Men vit eru nú komin eftir, at tað 
er ikki rætt, tá Sonja Jógvansdóttir 
sigur, at Samtak einki hevur havt við 
málið at gera.

Tann 21. oktober var Gunnleivur 
Dalsgarð, fyrrverandi formaður í 
Starvsmannafelagnum í Kringvarp­
inum, har hann gav Fiskimannafel­
øgunum og hinum feløgunum í Sam­
taki av grovfíluni fyri ikki at virða 

rættindini hjá starvsfólkum.
Í Kringvarpinum varð Sonja Jógv­

ansdóttir endurgivin fyri at siga, at 
hóast hon ikki vildi gera viðmerk­
ingar til málið, so »sigur hon tó, at 
Samtak stuðlar Jan Højgaard og 
meirilutanum í nevndini í Føroya 
Fiskimannafelag í hesum málinum.«

Harvið er Samtak ein aktivur 
partur í málinum – málinum, sum er 
ein tann størsti skammbletturin í før­
oyskari fakfelagssøgu. Vit hava fimm 
stór fakfeløg – við nógvum ófaklærd­
um og harvið útsettum limum – sum 
í so grovan mun vanvirða og traðka 
á vunnin fakfelagsrættindi.

Vit spyrja bara, hvussu kunnu 
fakfelagsstríðsfólk, sum eitt nú 
Ingeborg Vinther og Hans Joensen 

standa modell til slíkt?
Framferðin hjá feløgunum í Sam­

taki er ikki bara óheppin fyri við­
komandi starvsfólkið, feløgini og lim­
irnar, sum tey umboða - men hetta er 

ein skammblettur fyri føroysku fak­
felagsrørsluna sum heild. Tað er ikki 
neyðugt at vísa á, at eitt fakfelag sum 
arbeiðsgevari onga burturforkláring 
kann hava um misskiljingar um 
mannagongdir – tí so eigur fakfelag­
ið ikki at vera til!

Um Samtak ikki tekur frástøðu frá 
slíkum fakfelagsskaðiligum virksemi, 
so hevur føroyska fakfelagsrørslan 
ein risa stóran trúvirðistrupulleika. 
Fiskimannafelagið og Samtak skylda 
allari verkafjøldini eina treytaleysa 
umbering.

Tey skylda verkafjøldini 
eina treytaleysa umbering

Hósdagin varð starvsfelagi 
okkara, Snorri Brend, heið­
aður av Dugna við Kærleiks­
kúluni. Hendan heiðurin 
fekk hann fyri á serligan 
hátt at hava lýst viðurskifti 
hjá fólki við breki. Sum Jo­
han Samuelsen, formaður í 
stýrinum hjá Dugna segði, 
so hevur Snorri Brend 
»dugnað arbeiðinum hjá 
Dugna« við sínum positivu 
blaðgreinum.

Men tað sum undraði 
okkum var tó, at Kringvarpið 
ikki møtir til eitt slíkt tiltak, 
og heldur ikki tekur upp tíð­
indaskriv, sum Dugni sendi 
út sama dag. 

Ógvuliga løgið tykist 
hetta okkum. Tað einasta, 
sum var at hoyra í Kring­
va r p i n u m , 
var tá hetta 
varð lisið 
úr Dimm­
alætt ing 
k l o k k ­
an 6:30 
f r í g g j ­
a m o r g ­
unin, tá  
morgun­
vertirnir 
greiða frá, 
hvat bløð­

ini skriva.
Tað hevði helst ver­

ið skilagott, um Helena 
Dam á Neystabø fylgdi 
politiska viljanum, so lýs­
ingarpengarnir ikki verða 
drenaðir úr privatu miðlu­
num til alment substituer­
aða Kringvarpið, sum við 
politiskt stuðlaðari kapp­
ingaravlaging leggur sína 
køvandi hond yvir privatu 
miðlarnar, tí víst hava vit 
brúk fyri øðrum enn public 
service miðlinum.

Hvar var 
Kringvarpið?

Samtak og skalað trúvirði

Eftir at Tórbjørn Jacobsen 
í gjár bað um farloyvi frá 
tingarbeiðinum, hevur Høgni 
Hoydal í morgun eisini biðið 
um farloyvi. Høgni Hoydal 
er fólkatingsmaður, so hann 
fær av góðum orsøkum ikki 
altíð møtt á tingfundi. Men 
seinastu níggju mánaðirnar 
hevur – sum nevnt í greinini 
omanfyri – eingin av ting­
fólkunum  hjá Tjóðveldinum 
havt farlovyi.

Seinast Høgni Hoydal 
hevði farloyvi var sambært 
uppgerðini hjá Løgtinginum 
15. mars í ár.

Sostatt eru bæði Páll á 
Reynatúgvu og Heini Peter­
sen komin á ting fyri Tjóð­
veldi í morgun.

Tá tingfundurin varð 
settur í morgun boðið ting­
formaðurin eisini frá, at 
Rodmundur Nielsen – sum 
er varamaður hjá Fólkaflokk­
inum, tekur sæti á tingi, sum 
Kitty May Ellefsen hevur 
røkt seinastu tvær vikurnar.

Høgni Hoydal í farloyvi

So slapp Páll á ting

Einasta 
sambandið 
er Smyril
Levi mørk
kjak á síðu 14

Miðald­
arbúseting 
kostar ov 
nógv
Dávid Isfeld
kjak á síðu 14

